
Ne kam ajte arkum, —Kwãrĩk wãnh ba ar akadjy tẽ gar 
axwe amikam adjumar kêt. Dja gar tu amim 
Metĩndjwỳnh markumrẽx. Badjwỳ dja gar tu amim 
imarkumrẽx. Onĩj Ibãm nhõ kikretikam me ũrkwã krãptĩ. 
Djã ne ren kêt ba ren arỳm ar amã, “Kati, kêt”, ane. 
Nhym be, kati. 



Mrãmri ne Ibãm nhõ kikretikam me ũrkwã krãptĩkumrẽx. 
Ba arỳm 'ỳr itẽmmã. Dja ba 'ỳr tẽn 'ỳr bôx ne arỳm ar 
akutêp ar amã anhũrkwão mex. Dja ba ar anhũrkwão 
mex kadjy tẽ:n kam akubyn ajte ar awỳr bôx. Ne kam 
arỳm mã amikôt ar adjan ar ajo tẽ. Be, mỳj kadjy? Bir 
gwaj arek baro'ã ar 
baba kadjy.



Nà, ba ibê me akamy Djuão. Nãm me Jejukôt me 
akudjwa ijo ajkẽ ba itokry. Mrãmri ne Jeju me 
baro'ã me bapytàn ar me bajo ba. Ba 

kam me akudjwa mã Jeju'ã ingrà tỳx ne 
'ãno djan ije kanga kêt. 

                                                          Ba ne ba apêxtibê 
                                                          Paximukam ar ba. 



Na bãm memã Metĩndjwỳnh Kabẽn jarẽn memã 
Jeju'ã idjujarẽnh iba. Nhym kam me ja ngryk 
ne kam imã, —Kwãrĩk wãnh mỳjja wã 

jarẽnh kêt, ane. Ne kam ipa 'amỳn kam 
ijo tẽn apêxti jakam imẽ 

                                                         ba kam kam ar iba. 



Ã imã anhỹrmẽ ro'ã Metĩndjwỳnh Karõ iwỳr ruw ne mã 
ijo tẽn ijo wabi. Nhym nĩjar kàjkwakam bẽnjadjwỳr krĩ 
djà rax dja nhym kam arỳm me'õ kam nhỹ.



Nhym kam mỳjja kunĩ kabẽn ne. Nhỹnh ne mỳjja 'õ 
kabẽn kêt ne? Kati, kàjkwakam mỳjjamẽ pykakam 
mỳjjamẽ pyka kadjwỳnhbê mỳjjamẽ 
ngô raxbê pyka kêtkam mỳjjamẽ 
kunĩ ne ro'ã kabẽn ne, —Gora gê 
me abenmã krĩ djàtikam ỹrjamẽ 
Mrykĩ'ãtomti jabatành nymẽ ar arẽ 
ne abenmã ar 
raxo amirĩt ne 
kàjmã ar kamẽ. 



Ar ajbit ne ar tỳx. Gora gê me 
abenmã ar arẽ. Arkum rax jarẽnh 
rã'ã rã’ã ne. Nãm ã mỳjja kunĩ 
kabẽn ane ba kuma. 



Nhym kam krĩrax mextire ruw ba omũ. Krĩraxbê 
Djeruxarẽ arỳm ny ne ruw. Kàjkwa kurũm ruw. 
Metĩndjwỳnh kurũm ne ruw ba omũ. Djeruxarẽ arỳm 
mexkumrẽx. Kute me mjên 'ỳr ba kadjy kute amimex 
pyràk, me kute mjên kadjy amimex ne kute kubẽkà 
mex jangjênh 
ne mrãnh 
nhym me kute 
abenã me rẽnh 
pyràk. Nhym kam 
krĩ djàti kurũm 
me'õ kabẽn. 



Kàj bê kabẽn ne memã kum, —Ẽ, arỳm ne 
Metĩndjwỳnh pykakam me ja'ỳr bôx ne kam mekam ar 
bamã. Dja mekam ar ba ne kam meo aminhõkumrẽx 
ne. Nà, Metĩndjwỳnh ta dja mekam djan kam me 
kunĩmã no kangô kukõn mekmã o apêx.



Nhym kam kadjy mrãnh djwỳnh imã ngô kute meo tĩn 
pakrax jakre. Ngô kute meo tĩn ne prõto nõ ba omũ. 
Metĩndjwỳnhmẽ Mrykĩ'ãtomti jabatành nyre ar krĩ djàti 
kurũm ne prõto nõ. Karỳ:rkumrẽx. Karỳr kute krytyrãnh 
pyràk.



Djori kam mytmẽ mytyrwỳ kute me kurwỳmã? 
Kati, Metĩndjwỳnh ta adjênho dja me kurwỳ. 
Krabê Mrykĩ'ãtomti jabatành ny jadjwỳbê ne 
me kurwỳ djwỳnh.



Nhym bep mỳjja punu 'õ dja kum àr kêtkumrẽx ne. 
Me pijàm kêtmẽ me 'êxnhĩmẽ me ja 'õ dja kum àr 
kêtkumrẽx ne. Nhym bep 
Mrykĩ'ãtomti jabatành ny 
kute õ pi'ôk no'ôkkam 
me tĩn rã'ã rã'ã'ã idji 
janhôrjabit dja me 
kum wangij.



Nà, Metĩndjwỳnh ta dja mekam 
djan kam me kunĩmã no kangô 
kukõn mekmã o apêx. Nhym kam 
me arỳm tyk kêtkumrẽx ne. Ne 
kaprĩ kêtkumrẽx ne. Ne mỳr 
kêtkumrẽx ne. Ne tokry kêtkumrẽx 
ne. Mỳkam? Mỳjja kunĩ tũmja 
arỳm nhĩ'ãm tẽm ne biknorkam ne 
arỳm kêt ne, ane. Nãm ã krĩ djàti 
kurũm kabẽn ane. 



Djãm krĩ jakam mỳjja kute meo bikẽnhmã? Kati, krĩ ja 
gêdja tu kam me mex ryti pydji. Nhym mỳjja kute meo 
bikẽnh dja 'ỳr àr kêtkumrẽx. Metĩndjwỳnhmẽ 
Mrykĩ'ãtomti jabatành ny dja kam ar meo ban meo 
djuw mex o ba. 



Nhym õ àpênhdjwỳ kum àpênh mexkumrẽx ne. Ne 
kam Metĩndjwỳnh nokre pumũ nhym kam me kuka'ã 
Metĩndjwỳnh aminhidji janhô nhym me 'ã ar ba.



Nhym kam me tyk kabem kumex. Me tyk kunĩ, me 
bẽnjadjwỳrmẽ me kàtàmmẽ krĩ djàti kabem kumex. 
Nhym kam pi'ôk no'ôk'ã kurê. Ne kam ajte pi'ôk no'ôk 
'õdjwỳ'ã kuta. Metĩndjwỳnh kute me tĩn rã'ã rã'ã'ã 
no'ôkja pi'ôk tãm ne 'ã kuta. Nhym bep ate 
ne kute pi'ôk no'ôk kumrẽx'ã rênhja. 
Pi'ôk jakôt ne Metĩndjwỳnh memã 
axwe pãnh jarẽ. Me 
tĩnri axwe'ã pi’ôk 
no'ôk ja ne 
Metĩndjwỳnh 'ã kurên 
kam mekmã axwe pãnh 
jarẽnho nhỹ, me tykmã 
pãnh jarẽnho nhỹ. 



Mekmã pãnh jarẽnh pan kam ate apỹnh mỳjja kute me 
par djàri mekam o pôx ne kuwyo imôtikam kurẽ ne 
ajte me tyk nhõ pykadjwỳ kuwyo imôtikam kumẽ nhym 
arỳm me tyk nhõ pykaja kêt ne. Nhym bep mỳjja kute 
me parja gêdja ajte akubyn me par 
kêtkumrẽx ne. Arỳm me tyk kêt. Mỳjja 
kute me parja arỳm kêt. Nhym 
me idji’ã no'ôk kêtja, 
Metĩndjwỳnh kute me 
tĩn ne ar ba rã'ã rã’ã 
kadjy idji'ã no'ôk kêtja, 
me tãm ne Metĩndjwỳnh 
kuwyo imôtikam me 
kurẽ. Me tyk nhijukri 
tyk ne ja.



Nhym Metĩndjwỳnh Karõmẽ Mrykĩ'ãtomti jabatành ny 
prõmẽ ar Jejumã kum, —On amrẽ tẽ, ane. Jeju nhõ 

me jabê Mrykĩ'ãtomti prõ ne kum, —On amrẽ tẽ, ane. 
Godja ga me Jeju'ã idjujarẽnhja man kam gadjwỳ kum, 

—On amrẽ tẽ, ane. 



Nhym Jeju memã kum, —Gê kam me'õ kum kôr jabej 
on amrẽ iwỳr tẽn ngô tĩno ikõ. Tu kajgoo ikõ, pãnh kêt. 
Amã ngô kute meo tĩnja kĩnh jabej tu kajgoo ikõ, ane. 

Nãm ã Jeju kabẽn ane. 



60 60

Metĩndjwỳnh ne kum pykakam me kunĩ 
jabê: Mỳj ne kum me abê on? Bir, nãm
 me kadjy Kra djwỳnh jano. Kra pydji 
jano nhym arỳm pykamã bôx ne me
 kadjy ty. Mỳj kadjy ne ty? Bir, dja 

me kwỳ ĩ pỹnhkôt tu amim 
            Kra markumrẽx nhym 
                     arỳm me 
                         utà. 



60 60

Dja me biknor tokry djàkam me 
biknorbê me utà nhym kam me 

Metĩndjwỳnhkôt tĩn ne ar ba rã'ã: rã'ã 
ne. Ja kadjy ne ty. Nãm ã 
Metĩndjwỳnh kum me kunĩ 

jabêo ane.



Rôma 3:23 Djãm me'õ ta mexo Metĩndjwỳnh mãnhkutã? 
Arkati. Me kunĩ kupãnhtã axwe.

Rôma 6:23 Tãm ne ja. Me axwe pãnh ne me arỳm me 
biknor tokry djàkam akuno. Nhym be, Metĩndjwỳnh ne kute 

memã tĩn jangjênh nhym me arỳm kôt tĩn ar ba rã'ã: rã'ã 
ne. Djãm me kute kum o pãnhkam kute memã angjênh? 
Kati. Me kute kum o pãnh kêtkam tu kute memã angjênh. 
Me kute tu amim gwaj banhõ Bẽnjadjwỳr djwỳnhbê Jeju 

Kritu markumrẽx nhym arỳm ta kum me kaprĩn kute memã 
kôt tĩn jangjênh.

Mekbê idjaer 9:27 Ga Metĩndjwỳnh kute me kunĩ'ã amim 
karõja pumũ. Me kunĩ dja me tyk pydji nhym ijukri dja 

Metĩndjwỳnh memã axwe pãnh jarẽ.



Epexu 2:8,9 Be, Metĩndjwỳnh ta ne kum ar akaprĩ. Ar ga ne 
gar amex kêtkumrẽx, nhym ta kum ar akaprĩn ar amã Kritu 
jano nhym ty. Gar kam tu amim markumrẽx, nhym arỳm kôt 

amim apytà. Djãm ar amex ne ar adjukaprĩ gar ga: 
amipytà? Kati. Metĩndjwỳnh ta ne kum ar akaprĩn ar amã 

Kritu janon kam ta amim ar apytà.
Djãm we kute ar amã, —Be, ga ne ga amex ne 

adjukaprĩkumrẽx, anhỹr, ne kam we kôt kute amim ar 
apytàr? Arkati. Nãm ren ã ar ajõmã ane, gar ren arĩk ga 

amimexo adjàmra ar aba.

Rôma 10:9,10 Nã bãm ar memã kum, —Dja gar amibu'ã 
memã amijarẽn memã kum, “Mrãmri Jejubê inhõ 

Bẽnjadjwỳr djwỳnhkumrẽx”, anen ajte ar adjumar djà 
kadjwỳnhbê amim, “Mrãmri ne Metĩndjwỳnh akubyn Jejuo 
tĩnkumrẽx”, ane nhym arỳm amim ar apytà, ane. Ar ikabẽn 

ja ne bar memã arẽ.



Mỳkam? Bir, me umar djà kadjwỳnhbê ne me tu amim 
markumrẽx nhym arỳm tu memã axwe kêt jarẽ nhym me 

arỳm kum mex ne. Ne kam amibu'ã memã amijarẽn memã 
kum, —Arỳm ba tu amim Jeju markumrẽx, ane nhym arỳm 

amim me utà.

Djuão rax 3:16,17 Metĩndjwỳnh ne kum pykakam me kunĩ 
jabê:. Mỳj ne kum me abê on? Bir, nãm me kadjy Kra 

djwỳnh jano. Kra pydji jano nhym arỳm pykamã bôx ne me 
kadjy ty. Mỳj kadjy ne ty? Bir, dja me kwỳ ĩ pỹnhkôt tu amim 

Kra markumrẽx nhym arỳm me utà. Dja me biknor tokry 
djàkam me biknorbê me utà nhym kam me Metĩndjwỳnhkôt 

tĩn ne ar ba rã'ã: rã'ã ne. Ja kadjy ne ty. Nãm ã 
Metĩndjwỳnh kum me kunĩ jabêo ane.

Mỳj kadjy ne Metĩndjwỳnh pykamã Kra jano? Djãm kute 
memã axwe pãnh jarẽnh nhym me me biknor tokry djàkam 

biknor kadjy? Kati. Kute kubê me kunĩ pytàrmã ne ano.



Djuão kumrẽx 5:11-13 Nhym Metĩndjwỳnh arỳm amijarẽnho 
amirĩt ne memã kum, —Me kute tu amim ikra markumrẽx 

arỳm ikôt tĩn ne ar ba rã'ã: rã'ã ne, ane.
Me kute Krao aminhõja ne kôt tĩn ne ar ba rã'ã: rã'ã nhym 
me kute Metĩndjwỳnh Krao aminhõ kêtja kôt tĩn kêtkumrẽx 

ne.
Ar aje tu amim Metĩndjwỳnh Kra markumrẽx ar. Ar amã ne 

ba ikabẽn ja'ã pi'ôk no'ôk ne. Mỳj kadjy? Bir, ar aje 
pi'ôkkam ikabẽn jarẽnh ne mar kadjy. Dja gar aman tu 

amikukãm kôt atĩn markumrẽx. Metĩndjwỳnhkôt atĩn ne ar 
aba rã'ã: rã'ãja markumrẽx ne amim, —Nà. Dja ba kôt itĩn 
ne ar iba rã'ã: rã'ã ne, ane. Dja gar pi'ôkkam ikabẽn jarẽn 

aman kam arỳm tu amikukãm ja markumrẽx. 
Metĩndjwỳnhkôt atĩn ne ar aba rã'ã: rã'ãja markumrẽx. 

